
B o s n a  i  H e r c e g o v i n a  
Brčko di s t r ikt  Bosne  i  He rc egovine  

P R A V O S U D N A  K O M I S I J A   

Б о с н а  и  Х е р ц е г о в и н а  
Брчко дистрикт Босне и Херцеговине 

П Р А В О С У ДН А  К О М И С И Ј А 

Trg pravde 10, 76100 Brčko distrikt Bosne i Hercegovine; tel: 049/217-955; fax: 049/235-070; mail: pkbd@pkbd.ba 

Трг правде 10, 76100 Брчко дистрикт Босне и Херцеговине; тел: 049/217-955; факс: 049/235-070; е-пошта: pkbd@pkbd.ba 
 

 
Broj: SuPK-04-1158/26 
Brčko, 19.10.2026. godine 
 
 

SAOPŠTENJE ZA JAVNOST 
 

OSNOVNI SUD BRČKO DISTRIKTA BOSNE I HERCEGOVINE IZREKAO 
PRESUDU U KRIVIČNOM PREDMETU KOJI SE VODI PROTIV OPTUŽENE M.B.  

 
 
 Danas je pred Osnovnim sudom Brčko distrikta Bosne i Hercegovine održano ročište 
za izricanje presude u krivičnom predmetu koji se vodi protiv optužene M.B., a na kojem je 
sud izrekao i javno objavio presudu kojom je optuženu oglasio krivom da je učinila krivično 
djelo – Teška krivična djela protiv bezbjednosti javnog saobraćaja - iz člana 330 stav (3), a u 
vezi sa članom 326 stav (3) u vezi sa stavom (1) Krivičnog zakona Brčko distrikta Bosne i 
Hercegovine,  u sticaju sa krivičnim djelom - Teška krivična djela protiv bezbjednosti javnog 
saobraćaja - iz člana 330 stav (4), u vezi sa članom 326 stav (3) u vezi sa stavom (1) istog 
zakona, a sve u vezi sa članom 54 Krivičnog zakona Brčko distrikta BiH. 
 
 Sud je optuženoj M.B. za krivično djelo – Teška krivična djela protiv bezbjednosti 
javnog saobraćaja - iz člana 330 stav (3), a u vezi sa članom 326 stav (3) u vezi sa stavom (1) 
Krivičnog zakona Brčko distrikta Bosne i Hercegovine, utvrdio kaznu zatvora u trajanju od 
dvije (2) godine, dok je za krivično djelo – Teška krivična djela protiv bezbjednosti javnog 
saobraćaja - iz člana 330 stav (4), u vezi sa članom 326 stav (3) u vezi sa stavom (1) istog 
zakona, utvrdio kaznu zatvora u trajanju od šest (6) godina, te joj je izrekao jedinstvenu kaznu 
zatvora u trajanju od sedam (7) godina i šest (6) mjeseci.   
 
 Istom presudom sud je optuženoj M.B. izrekao i mjeru bezbjednosti zabrane 
upravljanja motornim vozilom u trajanju od dvije (2) godine, računajući od dana 
pravosnažnosti presude, s tim da se vrijeme izvršenja kazne zatvora ne uračunava u vrijeme 
trajanja ove mjere. Pored navedenog, optužena je dužna da naknadi troškove krivičnog 
postupka, dok su oštećeni upućeni da imovinsko pravni zahtjev u cijelosti mogu da ostvaruju 
u parničnom postupku. 
 
 U pitanju je prvostepena nepravosnažna presuda protiv koje se može podnijeti žalba 
Apelacionom sudu Brčko distrikta Bosne i Hercegovine. 

